
Annotatsiya: Maqgolada ta’lim-tarbiya jarayonida ragamli va innovatsion texnologiyalardan
foydalanishning zarurati, afzalliklari va masofaviy ta’lim sohasidan foydalanish bo‘yicha
statistikalar berilgan. Ragamli o‘rganish, ragamli kontent, onlayn o‘quv qo‘llanmalari, tahlil va
baholash, masofaviy ta’lim va boshgalar kundan-kunga mashhur bo‘lib bormoqda. Ragamli va
innovatsion texnologiyalardan foydalanish va masofaviy ta’limning yangi avlod tizimlarini joriy
etish lozimligi, masofaviy ta’lim tizimi orqali yangi ko‘nikmalarni yoki mavzuga oid materiallarni
o‘rganish tezroq, osonroq va arzonroq ekanligi atroflicha yoritib berilgan.

Kalit so‘zlar: innovatsion va raqamli texnologiyalar, raqamli o ‘qitish ta’lim tizimi,
masofaviy ta’limning afzalligi, masofaviy platformalar, mobil qurilmalar, Internet tarmog ‘i.

Annotation: The article provides statistical data on the need and benefits of using digital
and innovative technologies in the educational process and the use of distance education. Digital
learning, digital content, online lessons, assessment and evaluation, distance learning, etc. are
becoming popular every day. The need to use digital and innovative technologies and the
introduction of new generation distance education systems is explained in detail in order to master
new skills or materials related to the subject faster, easier and cheaper through the distance
education system.

Keywords: innovative and digital technologies, digital teaching and learning system,
advantages of distance education, distance platforms, mobile devices, Internet.

Uzluksiz ta’lim tizimida raqamli va innovatsion texnologiyalarning dolzarb muammolari

O‘zbekistonda ta’lim tizimining modernizatsiya qilinishi, uni tarkibiy jihatdan gayta qurish,
ta’lim, fan, texnika va texnologiyaning, iqtisodiyot va madaniyatning jahon miqyosidagi
zamonaviy yutuglarini hisobga olgan holda, ta’lim dasturlarini o‘zgartirib, yangilab borishni
ko‘zda tutadi. Ta’limda ilg‘or texnologiyalarning keng o‘zlashtirilishi, uzluksiz ta’limning fan va
ishlab chiqarish bilan integratsiyalashuvi, o‘quvchilarning qobiliyatlari va imkoniyatlariga
muvofiq ravishda ta’limga tabaqalashtirilgan yondashuvning joriy etilishi hamda ta’lim berishning
ilg‘or pedagogik texnologiyalari, zamonaviy o‘quv-uslubiy majmualarning yaratilishi, o‘quv-
tarbiya jarayonining didaktik jihatdan ta’minlanishi ta’lim jarayonlarini ragamli texnologiyalar
bilan takomillashtirishga asos bo‘lmoqda. Ma’lumki, mamlakatimizda raqamli iqtisodiyotni faol
rivojlantirish, barcha tarmoqlar va sohalarda, eng avvalo, davlat boshqaruvi, ta’lim, sog‘ligni
saglash va qishloq xo‘jaligida zamonaviy axborot-kommunikatsiya va raqamli texnologiyalarini
keng joriy etish bo‘yicha kompleks chora tadbirlar keng ko‘lamda amalga oshirilib kelmoqda.
Aynigsa, elektron hukumat tizimini takomillashtirish, dasturiy mahsulotlar va axborot
texnologiyalarining mahalliy bozorini yanada rivojlantirish, respublikaning barcha hududlarida IT-
parklarni tashkil etish, shuningdek, sohani malakali kadrlar bilan ta’minlashni ko‘zda tutuvchi 220
dan ortiq ustuvor loyihalarni amalga oshirish ishlari keng tus olgan. Bundan tashqari, 40 dan ortiq
axborot tizimlari bilan integratsiyalashgan geoportalni ishga tushirish, jamoat transporti va
kommunal infratuzilmani boshqarishning axborot tizimini yaratish, ijtimoiy sohani
raqamlashtirish va keyinchalik ushbu tajribani boshqa hududlarda joriy qilishni nazarda tutuvchi
“Ragamli O‘zbekiston” kompleks dasturi amalga oshirilmoqda. Bu kabi ustuvor vazifalarning
bajarilishi ragamli ta’lim masofa va turli xil ko‘rinishdagi to‘siglarni va iqtisodiyot bilan bog‘liq
muammolarni bartaraf etish imkonini beradi.

Masofaviy ta’lim texnologiyalari - masofaviy ta’lim bu E-Learningga qaraganda kengroq
tushunchadir, u interfaol mustaqil ta’limning va qo‘llab quvvatlashning intensiv maslaxat sintezi
hisoblanadi. Shunday qilib, elektron ta’lim masofaviy ta’limning bir bo‘lagi hisoblanadi.
Masofaviy ta’lim asosiy o‘quv materialini o‘quvchilarga yetkazib berish va o‘quv jarayonida
o‘quvchi va o‘qituvchi orasida interfaol ishlashni ta’minlaydi.

Bunda qo‘llanmalarni yetkazib berish kompyuter va Internetsiz ham amalga oshirilishi
mumbkin.

Masofaviy ta’limning afzalliklari masofaviy texnologiyalardan foydalangan holda
o‘qitishning juda ko‘p ijobiy tomonlari mavjud. Yashash joyidan turib, o‘qish imkoniyati - chekka
qishloglarda yashovchilarda katta shaharlarga borib, universitetga kirib-o‘qish imkoniyati har
doim ham bo‘lavermaydi. Masofaviy ta’lim texnologiyalari ularga o‘z shahridan ketmasdan turib,
o‘qish imkoniyatini yaratib beradi. O‘qish va ishni birga qo‘shib olib borish - o‘quvchilar ishdan
ajralmagan holda ta’lim olish imkoniga ega bo‘ladilar, bu, aynigsa, malaka oshirish yoki ikkinchi
oliy ma’lumot oluvchilarga juda qo‘l keladi. Sifatli texnologiyalar va o‘quv mazmunini egallash-
talaba sifatli o‘quv materiallari yordamida o‘qitilishi, o‘qituvchi bilan muloqat qilishi va oz
individual o‘quv rejasini tuzishi mumkin.

